
Sanskrit Kirtanas Composed by Shri Ambishastri

శ్రీ అమ్బిశాస్త్రిభిః  ప్రణీతాని  సంస్కృత కీర్తనాని

శ్రీః  ॥
। హరిః ఓం ।

౧. వినాయకః
(నవరాగమణిమాలికా)

రాగః తోడి
మదావలముఖం వరం మహితవైభవం  దేవతైః
మదాన్ధసురవైరిణాం   నిఖిలగర్వనిర్వాపణమ్ ।
జగత్త్రయసముద్భవప్రచురవిఘ్నవిధ్వంసినం 
శివత్రయవినాయకం  శివసుతం భజే సన్తతమ్ ॥ ౧॥

౨. షణ్ముఖః
రాగః హంసధ్వని
అమ్భోజాసనవన్దిఙ్ఘ్రికమలం   జమ్భారిసంసేవితం
దమ్భోలిం దృఢదానవాదిదలనే శమ్భోస్సుతం షణ్ముఖమ్ ।
పార్వత్యా వదనామ్బుజాఽహిమకరం భక్తప్రియం  భవ్యదం
(శూరం) బర్హిణవాహనం  సురగురుం ధ్యాయామి చిత్తే సదా ॥ ౨॥

౩. నటరాజః
రాగః మలహరి
వన్దే హేమసభాన్తరస్థితమజం  వన్దే సురాణాం పతి
వన్దే నీలగలం శివం త్రిణయనం  వన్దేఽహిరాట్భూషితమ్  ।
వన్దే శైలసుతావిరాజితతనుం  వన్దే (జగద్రక్షకమ్ )

వన్దే విష్ణువిధీన్ద్రవన్దితపదం    వన్దే నటాధీశ్వరమ్ ॥ ౩॥

1



శ్రీ అమ్బిశాస్త్రిభిః  ప్రణీతాని  సంస్కృత కీర్తనాని

౪. శివకామసున్దరి
రాగః హమీర్ కల్యాణి
ధమ్మిల్లద్యుతినిర్జితాఽసితఘనా   నీలాబ్జనేతోజ్జ్వలా 
రాకాచన్ద్రనిభాననా  (వరగలా)కుమ్భీన్ద్రకుమ్భస్తనీ  ।
(మధ్యేవ్యోమ) తనూరుహాలిజలదా పాథోరుహాఙ్ఘ్రిద్వయా
సాహిత్యం శివకామినీ వితరతాద్వీటీరసేనాఽద్య మే ॥ ౪॥

౫. త్రిపురసున్దరి 
రాగః ధన్యాసి
అహార్యకులదీపికాం అహరధీశకోటిప్రభాం
విహారసదనీభవద్విమలభక్తహృత్పఙ్కజామ్ ।
సుహాసవదనామ్బుజాం శుభకృపారసాలోకనాం
మహాత్రిపురసున్దరీం   మనసి భావయే శఙ్కరీమ్ ॥ ౫॥

౬.బాలా
రాగః సామ
అరుణామ్బురుహాననా మనోజ్ఞా
తరుణాదిత్యసహస్రకోటిశోభా  ।
మధువైరిసుపూజితాఙ్ఘ్రిపద్మా 
మధురా మే కవితాం దదాతు బాలా ॥ ౬॥

౭. ప్రితజ్ఞా  (నటనసభ్శ స్తుతి)చోఉల్ద్ థిస్ బే ప్రతిజ్ఞా  ?

రాగః వరాళి
శ్రీమద్  వ్యాఘ్రపదస్య  పన్నగపతేత్తస్య సన్దర్శితుః
శ్రీమద్ధేమసభాపతేః   త్రిజగతీనాథస్య  గౌరీశితుః ।
పార్వత్యాః కరుణానిధేశ్చ చరితాన్యేవం ప్రవక్ష్యేఽధునా
సప్రాసాని  పదాన్యమూని వివిధైర్  రాగైర్విచిత్రాణ్యహమ్   ॥ ౭॥

౮.ఆత్మప్రశంసా  (౧)

రాగః క్దారం
అల్పాఽపి వాగ్వృత్తిరియం మదీయా
లోకే భృశం రాజతి సార్వకాలమ్ ।
శ్రీమన్నటేశస్య  గుణప్రపఞ్చః
యద్వర్ణ్యతేఽస్యామపి  హైమవత్యాః  ॥ ౮॥

౯.ఆత్మప్రశంసా  (౨)

రాగః సురుటి
తనీయసీమప్యనిశం బుధౌధాః
మదీయవాణీముపలాలయన్తి ।
నిశమ్య (కోహ్యుల్బణవర్ణబన్ధాం  )
స్వబాలవాచం న (సమాద్రియేత ) ॥ ౯॥
శివకామసున్దర్యై   నమః ॥
॥ శుభమస్తు ॥

౧. వినాయకః (కల్పక వినాయకః)
రాగః నాట్టై
చారణగన్ధర్వసురాఽసురపరిపూజ్యపాద  ।
నారదసన్నుత భువనకారణవిగ్రహ  భోః ।
ఘోరసురారాతిజనదారణ నిర్దయ  విఘ్నం
(వి)దారయ కల్పకనామవారణవక్త్ర విభో ॥ ౧॥

౨. షణ్ముఖః
సున్దర  షణ్ముఖ గౌరీనన్దన  పఙ్కజభవ -

ముకున్దపురుహూతసురవృన్ద  సమీడిత భోః ।
సన్తలమాకలితోరు కున్దధనుశ్శర  -

శక్తేఽమన్దమిహ   కేకిరథ స్కన్ద శుభం కురు మే ॥ ౨॥

౩. కనకసభేశః
అనలసుధాకర రవిలోచన నగజారమణ శివ
సనకసనన్దనవినుత  ధనదసఖేఽఖిలద ।
ఘనకలుషతిమిరవిభేదనచతుర రవిచరణ
మనసి వస నటనపతే కనకసభేశ్వర మే ॥ ౩॥

౪. శివకామీ
శ్యామలతన్వఙ్గి శివే కోమలపాదామ్బురుహే
వామ (కరభోరు శుభే)సామజకుమ్భకుచే ।
హేమసభాధిపకాన్తే,తామరసదలనేత్రే
సోమముఖి పాహి, శివకామిని మాం కృపయా ॥ ౪॥

౫. వినాయకః
రాగః కౌలం
। పల్లవి  ।
పాలయ గణేశాఽధునా పాశాఙ్కుశధరాఽ-

దీనఫాలానలవిలోచన పార్వతీముఖామ్బుజేన
। అనుపల్లవి  ।
కున్దసమానకదన్త  కుమ్భజపూజ్య నిరన్త
(కుఞ్జరాఙ్గాఽఽనన్దకన్ద    సన్నుతామరేశవృన్ద ) । (పాలయ)

సామజాధీశ్వరవక్త్ర సోమశేఖర త్రిణేత్ర
హేమసభాధీశపుత్ర హేరమ్బాఽమరేశమిత్ర । (పాలయ)

శివత్రయవినాయక  శివమతివిధాయక
భవపయోధితారక పాహి విఘ్నవినాయక । (పాలయ)

౬. పళనిక్షేత్రతాణ్డవః 
రాగః సైరాష్ట్రం 
। పల్లవి  ।
అవతు మామిహ అవతు మామిహ
భవపయోనిధిపరిగతం భృశకాతరం

భవతనూభవభవుక (భవిక)దాయక
తవ దయానయనామ్బుజమ్ । (అవతు)

। అనుపల్లవి  ।
అఘవిమోచన (మఖవిభేదన-
సఖసుపూజిత)సున్దర  సుఖద
సూకర శిఖరి శోభిత శిఖరవత్స దయానిధే । (అవతు)

। చరణమ్ ।
జలజసమ్భబ జలజలోచన (బలపరా(త్యా)ది సురార్చిత )

ఫలవిదాయక ఖలజనాహిత ఫలపురీశ పరాత్పర । (అవతు)

శుభ షడానన విహగవాహన(దహనదేహసముద్భవ)
జహి మమాహితం అహివిభూషణ మహి(హీ)ధరాధిపజాసుత । (అవతు)

౭.స్వామినాథః
రాగః కేదారగౌళం
పాలయ షడాననేశ సుశీలసన్నుతచరణ
త్రిభువనకారణ  క్రౌఞ్చవిదారణ  (పాలయ)

స్కన్ద దానవవృన్దభఞ్జన   (సురాసురాఖిలదాయక)
ధృతశర నాయక వల్లీసునాయక  (పాలయ)

మారకోటిసమాన గౌరీకుమార కుక్కుటకేతన
(తారకదత్తమయూరాసన) (పాలయ)

స్వామిశైలనివాస  తే పదం నౌమి శఙ్కరబాలక
భృతమణిజాలక (జగదధిపాలక) (పాలయ)

౮. షణ్ముఖః
రాగః శ్రీరాగం
ధీర షణ్ముఖ మఞ్జుహార  (హాస)కుమార
తారకాసురమదవార(భార) భజన శూర ధీర
(దారితక్రౌఞ్చసానో ,వారిత సైన్య )మణ్డలాన్ధకార 
భేదచణ్డభానో
భూతరోగఖణ్డనేశ్వర  అణ్డజేశపురీమధ్య  (మణ్డలేశ్వర )
(లోల కుణ్డల  యుగల)శోభి గణ్డమణ్డల   మాం త్రాహి  (ధీర)

స్కన్ద బాలికా (వల్లీ ) ప్రియనన్దన   బర్హిణవాహ  సన్తతం మునీన్ద్ర  -

(వన్దితపాద  ద్వన్ద్వ )చాపబాణశక్తిచన్ద్రహాస  ముఖ్య శస్త్రవృన్ద  -
భాసురకరారవిన్ద సున్దర  -మాం త్రాహి  (ధీర)
(పురుషోత్తమాదిదేవవృన్దవన్దితపాద  )తరుణ దేవయానేశ
కరుణామ్బునిధే పరుషభవామ్భోరాశిపరిగతే మయి కృపాం
(నిధేహి వైద్యనాథసూనో )గురునాయక-మాం త్రాహి  (ధీర)

౯.బాలా దేవి - శివకామసున్దరి
వణ్ణక్కుళిప్పు
రాగః నాదృకురిఞ్జి
। పల్లవి  ।
బాలే మరతకనీలేఽరుణరుచిచేలే జననవిభఞ్జనే
బాలేన్ద్వతిశుభఫాలే  జగదనుకూలే కురు మమ భావుకమ్ । (బాలే)
। చరణమ్ ।
దారుణే (యమభటవారణే) గతిజితవారణే కనకవిభూషణే
ప్రారణే  (ప్రాఙ్గణే  )మణిశుభతోరణే త్రిభువనకారణే  కమలదలేక్షణే ।
(నిలిమ్పకరికటనితమ్బిని) జనకదమ్బపూజితవైభవే
మదమ్బ సున్దరనితమ్బశోభిని  చిదమ్బరేశ్వరవల్లభే  ।
భామిని హే శివకామిని సజ్జనకామితదానవిచక్షణే
త్వామిహ దేవి నమామి సుకేశిని మామిహ పాహి దయానిధే

౧౦. శివకామసున్దరి
రాగః శఙ్కరాభరణం
। పల్లవి  ।
శఙ్కరి శశిశేఖరే శఙ్కరి తవ పాదనీరజే దేహి భక్తిమ్ ।
పఙ్కజభవనుతే భవుకవారిధే శఙ్కరి ।
(ఇన్ద్రారిమహీరుహహరణపరశుధారే ) చన్ద్రాననమహసా
బహులశోభితేయాత్రాకృతే  సరోజదలనిభపదయుగే
మన్త్రాపూరితదేహే  మహనీయమూర్తే శఙ్కరి ।
చణ్డాభిధానదితితనూజసంహారిణి  దణ్డాయుధాచలదమన
దమ్భోలే కుణ్డలీశ్వరముఖ్యమునిజనవన్దితే 

ఖణ్డపరశుకాన్తే  కమ్బు కన్ధరే  (శఙ్కరి)
సల్లాపజితపికవల్లకిధ్వనే   దేవి ఉల్లాసిదయాపాఙ్గే
దురితనాయకే కల్హారదలనేత్రే  కాఙ్క్షితవరం  దేహి
తిల్లాటవీశే  శివకామసున్దరి  శఙ్కరి శశిశేఖరే

౧౧. శివకామసున్దరి
రాగః నాదనామక్రియా
। పల్లవి  ।
కాలారికాన్తా పాతు మాం, సతతమనుకూలా సతీ సువాగుమా ।
శైలాధిపతి  శుభబాలా కరాభిధృతలీలాశుకాయా
శివకామసున్దరి  సా గౌరీ (కాలారి)
వామా వారిజలోచనా వదనజితసోమా సుఖదా శోభనా
కామారిదత్తతనువామాఽమరారిజనభీమా
పయోజభవపూజితపాదామ్బుజాతా (కాలారి)
ధీరా దురితహారిణీ పరిలసితఘోరాఽసిఖేటధారిణీ
హారాభిరామకుచభారా భవా నిగమసారావలీ
సకలలోకదయాపరీ గౌరీ (కాలారి)
శరశోభిపాణికా రుచిరకచభరవఞ్చితబలాహకా
శరణాగతార్తిహారిచరణారవిన్దా చిదమ్బరనాయకీశా
పరమానన్దస్వరూపా  దేవీ (కాలారి)

౧౨. శివకామసున్దరి
రాగః ఘణ్టారవః
కదమ్బవిపిననివాసే వరనిలిమ్పకామిని కదమ్బవినుతే
మదమ్బ శోభనరూపే పరచిదమ్బరేశ్వరకామిని బాలే ।
శఙ్కరి శఙ్కరి గౌరీ (రి)శివశఙ్కరి
గౌరీ (రి)జయశివశఙ్కరి గౌరి ।
కుమ్భభవేడితపాదే దైత్యదమ్భవిభఞ్జనే   జమ్భారివన్ద్యే
శుమ్భదనూద్భభవనాశే శాతకుమ్భఘఠపీనతుఙ్గకుచాఢ్య్  (శఙ్కరి)
కున్దసమానశుభదన్తే  దేవి మన్దహాసజితచన్ద్రమయూఖే 
సున్దర  వారిజనేత్రే శుభచన్దనకుఙ్కుమశోభితగాత్రి  (శఙ్కరి)

కుణ్డలభాసురకర్ణే  మణిమణ్డలమౌక్తికమఞ్జుకిరీటే 
చణ్డసురేశ్వరవైరి   పరిఖణ్డననిర్భరపేశలబాహో  (శఙ్కరి)
కోమలపఙ్కజపాదే నవసోమసాధారణవామలలాఠే
హేమసభాన్తరవాసే శివకామసున్దరి  మాం పాహి కృపాబ్ధే (శఙ్కరి)

౧౩. శివకామసున్దరి
రాగః దేవగాన్ధారి
హేమలలాకి (టి)కాలసత్ఫాలే మత్తసామజగమనే గానలోలే
కామదానకామధేనుశీలే శివకామసున్దరి  మాం పాహి బాలే ।
పుణ్డరీకపురాన్తరవాసే  రత్నకుణ్డలయుగలే  శుభనాసే
చణ్డముణ్డమథనానాయాసే   శివకామసున్దరి
నీరజాక్షి నిఖిలకల్యాణి చారుసారరసనే
శఙ్కరి శర్వాణి కీరాభయకరే మఞ్జువాణి  శివకామసున్దరి
భక్తజనహృదయావస్థానే  దేవి చిత్తమధివస మేఽసమానే
నృత్తరాజవామభాగలీనే శివకామసున్దరి  మాం పాహి బాలే ।

౧౪. శివకామసున్దరి
రాగః కురఞ్జి
బాలే శివకామి పాహి
కటిశోభిదుకూలే కౌతుకం మే దేహి
కుచోపమితశైలే  మానసం మమైహి , ధృతసోమే శివవామే
దైత్యభీమే  బాలే
పాకశాసనాభివన్ద్యే  ప్రతిదివసం  లోకరక్షణాభినన్ద్యే
శఙ్కరి మమ శోకాదినియోగిచిన్త్యే కున్దదన్తే   దేవి నిరన్తే
ఆనన్దకన్దే  బాలే ।
తాణ్డవేశనాట్యసాక్షి  భవాని పుణ్డరీకదృగ్  వామాక్షి
నమితజనషణ్డసాదరకటాక్షి  చారుహారే
కనకకోటీరే గౌరి గమ్భీరే బాలే

౧౫. శివకామసున్దరి
రాగః ముఖారి

। పల్లవి  ।
బాలే లసితదుకూలే పాహి సుమాలే శుభలీలే
మత్తదన్తావలయానే నిత్యకల్యాణి సమ్మానే
భక్తజనసమ్పాలనే ముగ్ధేన్దుమౌలే   సన్నతమునిసత్తమజాలే
మామక(కే) ఏహి చిత్తే సుశీలే బాలే
తోయజాతదలనేత్రే చ్ఛాయాధిక్య శుభగాత్రి మేయవిహీనే
సవిత్రి మాయాస్వరూపే పాణివిధృతసాయకచాపే
దానవోపరి భూయస్సకోపే బాలే
కున్దసామ్యచారుదన్తే  మన్దహాసజితచన్ద్రే   సన్తతం
సదయాక్ష్యన్తే సున్దరగానే  హే శివకామసున్దరీశానే
మయి కరుణాం స్యన్దయ  దీనే బాలే

౧౬. శివకామసున్దరి
రాగః నీలామ్బరి
శైలనాయకబాలా  నవనీలవారిదబాలా దేవీ
బాలచన్ద్రసుఫాలా  చారు హేమపీతసుచేలా
హాటకాఞ్చితభూషా దైత్యపాటనాధికరోషా
ధృతఖేటకాసిర(అ)దోషా పికపాటవోదితభాషా
అరుణామ్బుజచరణా భృశం కరుణానిలయాఽరుణా
గౌరీ, శరణాఽఽగతమరణాఽఽర్తిసంహరణాఽధికనిపుణా
నామశేషితమదనా నవసోమచూడసువదనా మఞ్జుహేమ  -

సంసత్సుసదనా శివకామసున్దర్యవతు  నః ।

౧౭. శివకామసున్దరి
రాగః ఆహిరి
సదయం మాం పాహి దీనం సతతం భవాతిదీ(దూ)నం
చిదమ్బరపురాధీశే శివకామసున్దరోశే -సదయం మామ్ ।
అఙ్గజాసుదే  గమ్భీరే తుఙ్గపయోధర  (ధరే) శఙ్కరార్ధదేహే  ధీరే మేఅనిన్గ్ నోత్ చ్లేఅర్
ఫ़ోర్ అఙ్గజాసుదే
శఙ్కరి (చారుకల్హారే ) సదయం
కనకసభేశనారి కమనీయవేషే గౌరి జననాపహే శ‍ృఙ్గారే

జగతి కృతోపకారే సదయం
కరుణామయకటాక్షి కమలదలాయతాక్షి అరుణకోమలగాత్రి
అచలేన్ద్ర  చారుపుత్రి సదయం మాం పాహి దీనం

౧౮. శివకామసున్దరి
రాగః తోడి
కున్దదన్తపఙ్క్తే   కుశలికే శివకామసున్దరి
సుఖదానాదరచిత్తే దేవి సన్తతం దేవౌఘసమ్పూజితాఙ్ఘ్రికే
వనరూహదలనిభవామాక్షి వామదేవముఖలోలాక్షి
లోకరక్షానుకమ్పాక్షి చారుహారే ధీరే శఙ్కరార్ధశరీరే  ।
జాతరూపమఞ్జీరే
చణ్డముణ్డ  (శైల ) శతధారపాణికే ఖణ్డపరశుకాన్తే
కలకణ్ఠి తుణ్డ (కుణ్డల )దీప్తిజితతుహినమరీచికే
కువలయాభయశుకసత్పాణే సన్ధృతవిలసద్వీణే
సమ్పాలితాఽఖిలప్రాణే  దైత్యభీమే  వామే
మౌలిధృతసోమే హేమసభేశరామే
శుమ్భదమ్భనాశే సువర్ణకుణ్డలకర్ణే   జమ్భారివన్ధపాదే
జలజాభే కుమ్భసమ్భవేడ్యే కులగిరికన్యకే
కుటిలనీలకచనికురుమ్బే కోమలాజితాధరబిమ్బే
వన్దారులోకావలమ్బే  చారుశీలే బాలే మరతకాతినీలే
పాహి మాం దానశీలే

౧౯. శివకామసున్దరి
రాగః సావేరి
జలజాక్షి గౌరి నీలజలవాహవేణి పాహి
బలవైరివినుతే సుకలకణ్ఠవాణి  *కరుణాఽఽగతార్తి- *ఫ़ూత్నోతేహేరే శరణాగతార్తిహారి
హారి చరణామ్బుజజాతే చిదమ్బరనటేశకామినీశే
వరశైలజాతే
కువలయరుచిరాభే భువనైకరూపే  దేవి నవరత్నభూషితాఙ్గి
శివకామరూపే
తరుణామ్బుజఫాలే లసదరుణారుణచేలే । మయి కురు

సామభవయానే కరుణామిహ బాలే ।

౨౦.అఖిలాణ్డ్శ్వరి
రాగః సావేరి
అమ్బుజాసనపూజితే శుభకమ్బుకన్ధరే  వామే ।
చలదమ్బుజాయతలోచనే వరజమ్బునాయకరామే
కుమ్భసమ్భవసన్నుతే శాతకుమ్భచారువిభూషే ।
గౌరి జమ్భశాసనవన్ద్యవైభవే   శుమ్భదానవరోషే ।
సున్దరాననమణ్డలే   సురవృన్దవన్దితపాదే   ।
దేవి మన్వహాసవిజితకౌముది కున్దసన్నిభదన్తే
అమలాం మే దిశ ధిషణాం (విమలమృదుచేలే)
కామమఖిలాణ్డనాయకీశే  నిఖిలానుకూలే
“కమలాసనమాధవేన్ద్రపూజ్యే  కమలవ్యాయతచారులోలనేత్రే ।
అమలామ్బరధారిణీహ సాక్షాదఖిలాణ్డేశ్వరి  పాహి మామజస్రమ్  ॥ ”

౨౧. శివకామసున్దరి
రాగః కామ్బోది
పఙ్కజభవనుతశీలే ధృతకఙ్కణనవమణిజాలే
కిఙ్కరం మామిహ బాలే పాహి శఙ్కరి జగదనుకూలే ।
సున్దరవాక్  జితవీణే దైత్యవృన్దవిభేదప్రవీణే  
కున్దరదే  శుభఘోణే దేవి స్కన్దనుతే  ధృతవాణే
తుఙ్గకుచద్వయభారే  హేమరఙ్గనివాసిని  ధీరే
అఙ్గలసద్  ఘనసారే ధృతపిఙ్గలచేలే  సుహారే
భవజలరాశివినాశే గౌరి శివసుఖదే
జగదీశే నవరవికోటిప్రకాశే  పాహి శివకామి సన్నతం మామీశ్ ।

౨౨. శివకామసున్దరి
రాగః ఘణ్టారవం
విత్తేశవినుతే సద్వృత్తేఽమ్బ గిరిజే వస
భక్తేష్టఫలదాత్రి  చిత్తే  మే గిరిజే ।
సుత్రామవినుతాఙ్ఘ్రే   చిత్రాంశో  గిరిజే దేవి మిత్రాగ్నివిధునేత్రే

సుత్రాహి  గిరిజే
అద్యాఽతిసరలాస్సద్విద్యా మే గిరిజే
నిరవద్యాః శఙ్కరి గౌరి దద్యాస్త్వం గిరిజే ।
తిల్లాటవీభూమివల్యాయే  గిరిజే ।
దేవి కల్యాణరఙ్గేశకల్యాణి  గిరిజే
గత్యన్తరం నాస్తి సత్యం మే గిరిజే
పాహి భృత్యం మాం శివకామి నిత్యం త్వం గిరిజే

౨౩. శివకామసున్దరి
రాగః వాచస్పతి
మామనిశం పరిపాహి శివకామసున్దరి
మే నిధేహి మామనిశమ్ ।
పాణిలసితాఙ్కుశపాశే (మఞ్జువనకాణ్డకే  )
భానుకోటిసఙ్కాశే వాణివినుతే జగదీశే
నవవారిదచయనీలశుభకేశపాశే । (మాం)
శైలేన్ద్రశోభనకన్యే   దేవి (శాతకుమ్భాస్తరణే)ఽఖిలమాన్యే
బాలేన్దుశేఖరే  ధన్యే పరిపాలితలోకే భవాని వదాన్యే
మామనిశమ్ । (మాం)
వారిజేక్షణవన్ద్యే  బాలే పరిదూరితదురితౌఘే భువనానుకూలే
దారితదనుభవజాలే అమ్బ గౌరి నటేశ్వరకాన్తే
సుశీలే-మామనిశం పరిపాహి ।

౨౪. శివకామసున్దరి
రాగః శిరగుప్తి
దేహి మధురవాణీ ఆశు మే దేవి దేహి మధురవాణీం
పరిమాహిమాం శివకామే పాలితలోకే (దేహి)

సన్తతం విధినతపదమూలే నీలే బాలే భవాని
మన్దగమనే  మధ్యధృతక్షౌమే భీమే వామేఽభిరామే
చన్దనపరిలిప్తకుచభారే  ధీరే మారేణ సేవ్యే
కున్దరదే  సుముఖి కుటిలాలకకాన్తే (ధి)
నీరజదలలోలశుభనేత్రేఽ  (మాత్రే జమ్భకారివన్ద్యే )

ఘోరదితితనుజకులఖణ్డే చణ్డే ఖణ్డేన్దుచుడే 
సరవదిక్షుచాపాఙ్కుశపాశే ఈశే మేశేన పూజ్యే
నారదమునీడితే నటరాజకాన్తే (దేహి)

కరుణామ్బుధే త్రిపురసున్దరి   గౌరి నారీపురోగే
అరుణాభావతీయైర్భవితా  ఖ్యాతా మాతా జగతాం
పురుషాణాం వశీ తేషాం భవేద్వాణీ వేణీ క్షీణీదివౌ చ
కురు మయి కృపాం ఈశే కులశైలకన్యే  దేహి మధురవాణీం (దేహి)

౨౫. శివకామసున్దరి
రాగః ఆహిరి
। పల్లవి  ।
శరణం ఇహ మమ తవ చరణయుగలం శివకామసున్దరి
శరణమిహ నాన్యథా గతిః । శరణమిహ మమ తవ చరణయుగలమ్ ।
సకలసురజనమకుటవిలసితతరణిశతనిభ-
వివిధమణిరుచి శోభితం మునిభావితం (శరణం)
(శతద్యుతిసహృదయ) సలిలజదినకర నియుతరుచిర
రుచితనో వనజభవహరివిబుధవిభునుతవైభవే
గిరిజే శివే । (శరణం)
సనకముఖముని (జనసన్నుతే) సకలజనని
వినతజనజనిమరణసన్దలనే  విభవదాయిని
మనసి భవశుభనివహ జలనిధిచన్ద్రికే  సదయేఽమ్బికే
(శరశతదణ్డిత ) చణ్డముణ్డమధుమహిష   దనుజనిశుమ్భ-
శుమ్భముఖదితిసుత కదలీకాణ్డఖణ్డపటుకలభకర  -
వరబాహు (దణ్డవిలసితే ) దణ్డపాణిమహామదాహననే
దలి (రి)యాపరేతదురితే చణ్డి ఖణ్డపరశ్వథో  కుశలితే
(శరకాణ్డఖణ్డ  )పాశసృణిలసిత వరకరమణ్డలే
మణికుణ్డలే  శరణం
స్కన్ద (గజముఖ)జనని ఘనకలుషవృన్ద (నతతిదహననిపుణే)

(కుటిలనీలకబరి) సలిలభవముఖి శ్యామలే భృశకోమలే
కున్దముకులధవలశుభరదే  గౌరి జేత్రి
త్రిపురసున్దరి   ధనపతిసుపూజితే (దేహి మమ ధనం)
సన్తతం సదయమఖిలజగదభివన్దితే

హరనన్దితే  శరణమిహ

౨౬.భువనేశ్వరి
రాగః కామ్బోది
నవనీరదాలీఘననీలే నవ(రమ్భాయుగకాఞ్చనోరు)

[వదత్కీలే (రే)]భువనేశ్వరీన్దుశుభమౌలే  గిరికన్యే
శివకామసున్దరి  సుశీలే
(అమలమునిపూజ్యచరణే) పరిభూతశమనే
త్రిలోకిశరణే  కమలాభిరామకరణే
కరభోరు విమలాఙ్గి శఙ్కరక(భ)రణ్ (నీలామ్బుజాత) వదనే
శుభకున్దతరుణప్రసూనరదనే   కరుణాకదమ్బసదనే
దురితాగ్నివరుణాక్షి గుప్తమదనే
ధననిచయసూల్లసద్వేణి  నిజభక్తజననదలనే
నమద్వాణి కనకసమితీశకల్యాణి సతతం
మే మనసి వస గౌరి శర్వాణి

౨౭. శివకామసున్దరి
రాగః కీరవాణి
శైలనాయకోదయే  శమితదానవోదయే నీలభాసముదయే
నిజసుఖదే సదయే । కీరవాణి ।
భృఙ్గకులాకారవేణి  త్వాం ఇన్దుముఖి  శివకామిని
తవ పదకామీ సదా నౌమి ।
కటకవలయకాన్తే కనకమయాంశుకాన్తే
(నటనాధిరాజకాన్తే) నలిననయనకాన్తే
ఫాలనేత్రి భాసురమృదుశీలగాత్రి (త్వామిన్దు )

వామచమ్పకనాసే వరగుణే హృతనాసే హేనసమితివాసే
హిమకరరుచిరహాసే గానలోలే పాలయమాం దీనపాలే (త్వామిన్దు )

౨౮. శివకామసున్దరి
రాగః వసన్తా
(సోమముఖి) నవరుచిరతామరసదలనయనే

హేమగిరిసదృశకుచే గిరిజే ।
శ్యామలజలభృదసిత కోమల శుభతను
శివకామసున్దరి  సకరుణే గిరిజే
హీరశుభకాఞ్చన మఞ్జీరవరశోభిపదే
వారణవిరోధిరథే గిరిజే
ఘోరమహిషాసురగిరిభేదశతధారపాదనీరరుహే గిరిజే
కరపుఞ్జపరిశోభిశరచాపసృణిపాశకరవాల -
ముఖశస్త్రే గిరిజే ।
ఖరకైటభకభీమతరచణ్డమధుశుమ్భహరణాతినిపుణేఽమ్బ 
గిరిజే ।
వనజభవవైకుణ్ఠధనదవృషగీర్వాణజననుతిపరే 
గౌరి గిరిజే ।
కనకసమితీశాన (ధనకుతుకదే) దేవి జననజలధేః
పాహి గిరిజే ।

౨౯. శివకామసున్దరి
రాగః శఙ్కరాభరణం
గౌరి శఙ్కరి గౌరి శఙ్కరి భూరి చారుతరాం వాణీ
(దేహి మే) భృఙ్గాసితవేణి  గిరిజే నిత్యకల్యాణి । (గౌరి)
శతమఖముఖసురనుతనిజబహుశుభగుణశీలే
మణిమయవరభూషణజాలే హిమకరశకలాఙ్కితమౌలే (గౌరి)
విధుముఖి కమలజమధురిపుపరమసుఫలదాత్రి
కువలయదలకోమలగాత్రి (గౌరి)
గతిరిహ తవ పదమితి భజతి మనో బహుధా మే
కనకసభేశితురభిరామే సాదరమవ మాం శివకామే (గౌరి)

౩౦. శివకామసున్దరి
రాగః పున్నాగవరారాళీ
కలయ మే ముదం కులగిరిజే బలవైరివన్దితవైభవే    ।
జలరుహాయతదలనయనే త్రికోణనిలయభాసురే
విలసితవేషే । (కలయ)

కఞ్జలోచనసోదరి  విరిఞ్చిసమ్పూజ్యే
కుఞ్జరగమనే  భావుకపుఞ్జసామ్రాజ్యే 
పఞ్చసాయకజీవనసురఞ్జకే  గౌరి ।
దైత్యవఞ్చనానిపుణే  దేవి సదఞ్చితే భూరి (కలయ)

చణ్డభానుకోటినూతనమణ్డలకాన్తే 
కుణ్డలయుగలశోభితగణ్డదేశాన్తే 
ఖణ్డపరశుకామిని  విఖణ్డితతాపే
పరపుణ్డరీకపురవాసిన్యఖణ్డచిద్రూపే    (కలయ)

సన్తతం త్వదీయపాదారవిన్దమేవాఽహం
చిన్తయామి శివకామసున్దర్యమోహం
కున్దసుమనోఽభిరామతానిన్దకహాసే 
మయి స్యన్దయ  కరుణారస (మతిపారమ్)

౩౧. శివకామసున్దరి
రాగః గౌలబన్దు
శరణాగతం మామమ్బ సదయం విలోకయ
దేవి కరుణామ్బునిచే శివకామ (సున్దరి )
యౌవనోద్ధతం  లోకం దేవేన్ద్రః  కనకాది
నిత్యాకలయ్య జననం ముధా సాధు జీవనం న విధాయ
.... ....మే భక్తిం (శరణా)

మాతేతి మాత ఇతి మహిలేతి సూనురితి భ్రాతేతి  ప్రాణిషు
మనీ .... .... వివిధే క్లేశామ్బుధౌ
మాతర్నిమజ్జన్తం   మాముత్తారయ (శరణా)

జగతి త్వదన్యా .... .... రచయన్తు లోకాః
జగదమ్బ త్వామేవ జనిహత్య కలయామి
నగజేఽఖిలాభివన్ద్యే
నత .... .... (శరణా)

౩౨. శివకామసున్దరి
రాగః ??
। పల్లవి  ।

తాపమపాకురు మే సానుతాపమశేషముమే
కమలాపతి సోదరి .... ....పాహి రామే
సులలామే శివకామే (తాపమ్)

వనజాసనవన్దితే  తపోధన .... .... వన్దితే
భక్తజననాపహే  నన్దితే  వరసనకాదికయోగిజనపూజితపాద-
వనజే .... .... వేషే జితరోష (తాపం )

మన్దారశైలకుచే   భృఙ్గవృన్దసునీలకచే   మన్దార
.... .... జే అమ్బ వన్దారువాఞ్ఛితసన్దాయినటరాజసున్దరి  
వీణావినిన్దకవాణి  కల్యాణి శర్వాణి (తాపమ్)

(కామిహ) దేవి శివే (నిత్యం నౌమి)మహావిభవే స్వామిని
నతవాసవే పాహి మామీశే వితతోత్సవే గౌరి
(యామినీనాయక)సామిధరే శ్రుతకామితదే  శివకామిని
బాలే ఘననీలే చారుశీలే (తాపం )

౩౩. శివకామసున్దరి
రాగః ముకారి
సా మామవతు సుధామా నటరాజవామా శివకామా
మౌలిధృతసోమాఽఽదృతకామా భృశమభిరామా శ్రుతిసీమా
మామవతు (సా)

(శైలాధిప )శుభబాలా రుచిజితనీలామ్బుదవరజాలా
విలసితబాలాఽరుణచేలా భువనానుకూలా వరలీలా దైత్యజయ
కోలాహలశీలా (సా)

ఆరావితకరకీరా నవశుభహారాన్వితకుచభారా
నమితశరీరా ధృతహీరా ముఖజితతారా (రత్యాకారా)

సర్వజగదారాధిత (సారా) (సా)

అమ్బా (ముఖరితకదమ్బా)ఽగమనికురుమ్బాఽధరజితబిమ్బా
(పృథుల) నితమ్బా, జగదమ్బా,పాలితనిలిమ్పా
సానుకమ్పాయా శివకామ్యమ్బాప్రతిబిమ్బా  ((సా)

౩౪. శివకామసున్దరి
రాగః కామ్బోది

। పల్లవి  ।
కరుణాం మయి ధేహి హే శివకామసున్దరి
అరుణాయు(యి)తశోభాధరే సచ్చిదానన్దవారినిధే  (కరుణాం)
మోహపయోధావపారే నిమజ్యాఽతిమూఢమతిస్సతతమ్ ।
(ఈహయా)సాధుకులాచారజీవనాని వృథా కలయన్ ।
దేహమిమం క్షణభఙగురమాపదాం దీర్ఘరుజాం  నిలయమ్ ।
సాహసతస్స్థిరమిత్యవధార్య  స్వయం సమ్భ్రమామి శివే (కరుణాం)
శర్వరీనాథముఖి స్వపదాశ్రితసర్వేష్టదానక్రియా   -

నిర్వహణాతిప్రవీణాముపేక్ష్యేహ  నిష్కలఙ్కాం భవతీం,
గర్వసమున్నతమానసాన్ ఆర్యనిహితవృత్తియుతాన్
సర్వదా పామరభూపాన్ సంస్తుత్య సన్నో భవామ్యగజే (కరుణాం)
కృత్యమకృత్యమితీదం విచార్య తత్కర్తుం న పారయామి,

నిత్యం త్వదీయస్వరూపం న మానసే నిర్మలం భావయామి,

సత్యం బ్రువే , తవ పాదం వినా దేవి గత్యన్తరం న హి మే,

భృత్యమిమం పరిపాలయ హే సభేశమనోఽభిరామే ।
కరుణా మయి దేహి హే శివకామసున్దరి

౩౫. శివకామసున్దరి
రాగః కామవర్ధిని
కామజీవితకారణే కమలాసనాకలితార్చనే
(నామ) గీతిసమాదరే సకలేష్టదే  సరలే శివే ।
శ్యామలే శమితాఽసురే శరణాగతాతిహరే పరే
కామదే కమలేక్షణే శివకామసున్దరి  పాహి మాం
ధారిజాతవరాసనే వనజాక్షవన్దితవైభవే 
దూరితాఖిలదుర్మదేఽన్యదురాసదే దురితాపహే ।
భూరిభూషణభూషితే భువనేశి చారుభుజోజ్జ్వలే  । (కామదే)
కుమ్భసమ్భవ సన్నుతే కులశైలజే  కుటిలాలకే
జమ్భవైరినుతే  జగన్మయి జన్మమృత్యుజరాపహే ।
శుమ్భడమ్భహరే సురేశ్వరి సుస్థిరే  సుఖదాయకే (కామదే)
కాసరాఽసురకాలరూపిణి కాఙ్క్షితార్థవరప్రదే  
వాసరాధిపవహ్నిచన్ద్రవిలోచనే  వనితామణే

హాసనిన్దితచన్ద్రికే   హరిసేవితే హరవల్లభే  (కామదే)
పుణ్డరీకపురాలయే  పూరుషత్రయే  పూరుషభాగ్యదే
చణ్డభానుసహస్రకోటి  (సమానదీప్తి) విరాజితే
గణ్డమణ్డలశోభికుణ్డలమణ్డితే     గతిశోభనే (కామదే)
పాపనాశిని పారహీనకృపామ్బుధే పరవాక్ప్రదే
నీపకాననమన్దిరే  నిఖిలాధిపే నిటిలేక్షణే
తాపహారిణి తాణ్డవేశ్వరతాణ్డవోదయకారణే   (కామదే)
సోమబిమ్బసమాననే సుకుమారదన్తి ముఖాదరే
కోమలే నిజసూక్తికుత్సితకోకిలాధిపభాషణే
హేమసంసదధీశకామిని హేలయా హితదాయికే (కామదే)
బాలచన్ద్రశిఖామణే  బహులాఽమరారిబలాపహే ।
నోలమేఘనిభాఙ్గనిత్యసునిర్మలే  నిరయాపహే
బాలకం భవబాధితం బలద్రుజాఽఽకులం  అమ్బికే (కామదే)

౩౬. శివకామసున్దరి
రాగః కామ్బోది
। పల్లవి  ।
గౌరి భవతీమేవోపాసే మయిభూరి కరుణామిహ పూరయ దాసే (గౌరి)
సర్వదా కృతపాతకోప్యహమిహ సంరక్షణీయస్సదయం భవత్యా ।
సర్వలోకానాం హి సవిత్రీ భవసి దేవి గీర్వాణనికురుమ్బవన్ద్యే  ।
భక్తనిర్వాణదాయిన్యనిన్ద్యే  ।
గౌరి శర్వాణి సుగుణాభినన్ద్యే  । (గౌరి)
జగతి దేవతామపరామితరే జనా భగవతి భజన్తు సదా యథేష్టమ్  ।
నిగమశిరోగిరిరిహ నిఖిలైరాగమైరపి   గగనే సురపురే
ధరణ్యాం నిత్యం నిగదితామఖిలశరణ్యాం అహం నగరాజతనయాం
వరేణ్యామ్ । (గౌరి)
భీమసంసృతివారిధౌ బహులదుఃఖస్తోమతరఙ్గసహితే
నిమగ్నమ్ । వామకరణవృన్దవశగం  మాం పరిపాహి
కోమలే శుభనామధేయే శ్రితకామదే  నటరాజజాయే
శివకామసున్దరి  మహామాయే (గౌరి)

౩౭. శివకామసున్దరి
రాగః కామ్బోది
। పల్లవి  ।
కల్యాణి గౌరి శివకామసున్దరి  కల్యాణం భూరి భువి
మే కలయ శఙ్కరి ।
శైలసమ్భవే  సరసిజవదనే శమితదానవే
సమవితమదనే ఫాలలోచనే పరిహృతకదనే
భవభయాపహే భావుకసదనే (కల్యాణి)

మారసేవితే మమ మతినిలయే మహితవైభవే
మణిశుభవలయే
హారశోభితే హతజనివిలయే హాటకాఞ్చితే హసితకువలయే (కల్యాణి)

కామదాయకే కృతకలిహరణే కమలజాదిభిః కాఙ్క్షితచరణే
నామభాసురే నతజనశరణే నటపతిప్రియే  నవనవకరుణే (కల్యాణి)

ఇతి శ్రీ అమ్బిశాస్త్రిభిః  ప్రణీతాని  సంస్కృత కీర్తనాని సమాప్తా ।
॥ శుభమస్తు ॥

